
Pamantalaan sa Rebolusyonaryong Kalihukan - Sentral Bisayas

Ang nagkagrabeng krisis sa
reaksyonaryong hut-
onganong sistema nagpugos
sa linupigang hut-ong nga

mainitong modawat sa
rebolusyonaryong kawsa ug
pursigidong mopaabante sa
n a s u d n o n - d e m o k r a t i k o n g
rebolusyon ngadto sa bag-o ug mas
taas nga ang-ang. Sama sa ubang
rehiyon sa nasud, kini nga
kamatuoran napamatud-an sa
rebolusyonaryong kalihukan sa
Sentral Bisayas niadtong
milabay’ng duha ka tuig diin, sa
labing unang higayon gikan sa
sobra sa dekadang milabay, ang
reaksyonaryong gobyernong Ma-
nila migamit pagbalik og tropang
Army sa iyang kontra-
rebolusyonaryong kampanya sa
rehiyon.

Duha ka tuig nga
rebolusyonaryong pag-abante

Gubat sa katawhan sa Sentral Bisayas

Sa Bohol, gimugna niadtong
Septembre 1999 ang Bohol Island
Task Force (BITF) nga naggamit sa
12th Infantry Batallion (12th IB) isip
iyang nangulong yunit pang-away.
Pipila ka bulan ang milabay,
gipalambo kini ngadto sa Task Group

Bohol (TGB). Ang kaabag niini sa Cebu mao ang Task Group Sugbo
(TGS) nga namugna niadtong Abril 2000 human sa malampusong
ronda sa PNP station sa munisipyo sa Sogod. Apan kining tanan
pakyas atubangan sa rebolusyonaryong kalihukan nga istriktong
nagsubay sa kuyanap ug sunson nga gerilyang pakiggubat nga
nanukad sa nagkalapad ug nagkalawom nga baseng masa.

PAG-AWHAG

Ang Editoryal Istap sa PAKIGBISOG

nag-awhag sa mga mambabasa
nga motampo sa pagpalambo sa
atong pamantalaan pinaagi sa
paghatag og mga komentaryo ug
sugyot, mga balita o mga
rebolusyonaryong kasinatian nga
mahimong imantala sa atong
pamantalaan.

Saluduhon ang mga rebolusyonaryong martir pinaagi sa
determinadong pagpaabante sa malanatong gubat sa katawhan
Makalolooyng kapakyasan.

Kini nga mga pulong ang labing maayong
paghulagway sa mga paningkamot sa gobyernong
Manila sa paghunong sa padayong pag-abante sa
nasudnon-demokratikong rebolusyon pinaagi sa
malanatong gubat sa katawhan. Ug ang iyang kontra-
rebolusyonaryong rekord sa Sentral Bisayas gikan tuig
1999 nagmatuod niini.

Ang armadong pakigbisog, tinuod nga reporma sa
yuta ug pagtukod og baseng masa, ang tulo ka inte-
gral nga mga aspeto sa nasudnon-demokratikong
rebolusyon, padayon nga nag-angkon og mga
kadaugan sa halos tanang mga prenteng gerilya sa
rehiyon. Busa ang demokratikong gobyerno sa
katawhan hinay-hinay nga nagpahuyang sa
reaksyunaryong paghari sa kabanikanhan.

Ug pinaagi sa tukmang paggamit sa taktika sa
nagkahiusang prente, ang Partido, NPA ug NDF
nagpalig-on sa pagpangulo sa hut-ong mamumuo ug
sa panaghiusa sa tibuok positibong pwersa.
Kini samtang ang mga kontradksyon
sulod sa reaksyunaryong nagharing
hut-ong gipahimuslan aron pagbatok
sa labing reaksyunaryong pundok sa
usa ka panahon ug paghatag og
armadong pagsukol ingon man sa
dil i-armado ug mga

EDITORYAL

segundaryong mga porma sa pakigbisog.
Tin-aw ang linya sa rebolusyonaryong pag-abante:

kuyanap ug sunson nga gerilyang pakiggubat base sa
nagkalapad ug nagkalawom nga baseng masa sulod sa
istratehiyang liyokan ang kasyudaran gikan sa
kabanikanhan.

Apan ang rebolusyonaryong mga kadaugan dili
makab-ot kun walay rebolusyonaryong sakripisyo.

Busa atong Pulang saludo ngadto kang Ka Jaya ug
lima ka kaubang martir niadtong Hnuyo 23 sa Brgy.
Burgos, Talibon, Bohol; ngadto kang Ka Anu namartir
niadtong miaging Mayo 12 sa Brgy. Bungon, Tabuelan,
Cebu; ug kang Ka Semsi ug duha ka kaubang martir
niadtong Pebrero 19 sa Brgy. Tanod, Anda, Bohol.

Sama sa ubang rebolusyonaryong martir nga nag-
una kanila, ang ilang katapusang
sakripisyo nagseguro sa
kadaugan sa duha ka yugto nga
rebolusyon.g

Duha ka tuig nga
rebolusyonaryong pag-abante

Saluduhon ang mga
rebolusyonaryong martir pinaagi sa
determinadong pagpaabante sa
malanatong gubat sa katawhan

Hungkag nga reaksyunaryong
eleksyon,  makahuluganong
rebolusyonaryong mga kadaugan

Pasiunang Bunga sa Kalihukang Pagtul-id
Ubos sa absolutong pagpangulo sa Partido ug

gigiyahan sa mga pagtulun-an sa Ikaduhang Bantugang
Kalihukang Pagtul- id, ang NPA inanay nga
nagpatuman sa tulo ka in-
tegral nga aspeto sa
nasudnon-demokratikong
rebolusyon nga mao ang
pagtukod og baseng masa,
armadong pakigbisog ug
tinuod nga reporma sa yuta.

Sa ulahing bahin sa
1996 ug sayong bahin sa
1997, ang mga sonang
gerilya sa NPA Chocolate
Hills Front 1 Command nakapatuman og sunod-sunod
nga breyktru sama sa: rebolusyonaryong sistema sa
hustisya sa lungsod sa Catigbian (diin ang banggiitang
kriminal, kawatan og kabaw ug kriminal nga gang lider
napahamtangan og silot kamatayon), armadong
taktikal nga opensiba sa lungsod sa Carmen (diin
adunay tulo ka high-powered rifles kon HPR ang
nasakmit gikan sa mga sakop sa abusadong 2nd Pro-
vincial Mobile Group kon PMG) ug kontra-pyudal nga
pakigbisog sa lungsod sa Balilihan (diin napaubsan
ang usura ngadto sa dili momenos 50%).

Mao nga gikan sa Enero 1997 ngadto sa Mayo
1999, ang gidaghanon sa mga baryo nga nalihokan sa
NPA mikabat og sobra sa usa ka gatus. Ang mga baryo
nga adunay natudlo nga organo sa kagamhanang
pangpolitika, o komiteng tig-organisa sa mag-uuma
(KT), signipikante usab nga midaghan.

Taktikal nga Opensiba
Ang Partido naglunsad sa nasudnon-

demokratikong rebolusyon pinaagi sa malanatong
gubat sa katawhan. Ang NPA nagpatuman sa armadong
pakigbisog isip nag-unang porma sa pakigbisog alang
sa pagpaabante sa armadong rebolusyon gikan sa iyang
kasamtangang yugto sa istratehikong depensiba ngadto
sa bag-o ug mas taas nga ang-ang. Kini naglunsad og
armadong taktikal nga opensiba batok sa bahin sa
kaaway nga huyang sa hisgutanang politika ug militar.
Busa, ang politikanhong gahum sa kabanikanhan
hinay-hinay nga nasakmit gikan sa nagharing
langyaw’ng monopolyong burgesya, dagkong-
komprador burgesya ug dagkong agalong yutaan. Kini

magpadayon hangtud nga ang kasyudaran, diin ang
reaksyonaryong gahum labing kusgan, maliyokan, ug
ang politikanhong gahum masakmit alang sa pagtukod
sa demokratikong koalisyong gobyerno sa tibuok
nasud.

Gikan sa Hunyo 1999 ngadto sa Mayo 2001, ang
pipila ka prenteng gerilyang kumand sa NPA sa
rehiyon nakalunsad og di l i  momenos 10 ka
malampusong armadong taktikal nga opensiba aron
sa pagsakmit og armas-de-fuego, pagpanalipod sa
interes sa rebolusyonaryong masa ug pagpakusog sa
demokratikong gobyerno sa katawhan nga nakabase
sa kabanikanhan. Sa maong armadong taktikal nga
opensiba, adunay 82 ka high-powered firearms (HPRs)
ug labaw sa 35 ka mugbo nga armas ang nasakmit
gikan sa tropa sa kaaway. Napulo’g-lima ka mga sakop
sa AFP/PNP ug CAFGU ang namatay sa maong
armadong taktikal nga opensiba samtang ang sundalo
sa katawhan naka-angkon lamang og 7 ka samdan nga
manggugubat ug wala gayod nakatagamtam og
kaswalidad.

Ang pinakabililhon ning mga armadong taktikal
nga opensiba mao ang mapangahasong pagronda sa
hedkwarter sa PNP Regional Mobile Group Combat
Support Company (RMG-CSC) sa Brgy. Rizal,
Batuan, Bohol niadtong Hunyo 11, 1999. Ang pulang
manggugubat miatake sa lig-ong posisyon sa PNP
pinaagi sa pagkombina sa lansis ug komando nga
operasyon nga nakapalibog sa kaaway’ng tropa. Sa
walay bisan usa ka pagpabuto, ang nasakmit sa NPA
and usa ka mortar, usa ka M-60 machine gun, laing
60 ka M-16 ug M-14 HPRs ug 20 ka mugbong armas
gikan sa kampo sa PNP. Isip pagsunod sa probisyon
sa internasyunal nga makitawhanong balaod, ang NPA
wala mopasakit sa 36 ka PNP’ng dinakpan sa gubat
ug igo lamang nihatag kanila og usa ka oras nga lec-
ture. 4

Gikan sa Hunyo 1999 ngadto sa Mayo 2001, ang
pipila ka prenteng gerilyang kumand sa NPA sa

rehiyon nakalunsad og dili momenos 10 ka
malampusong armadong taktikal nga opensiba

... Sa maong armadong taktikal nga opensiba,
adunay 82 ka high-powered firearms (HPRs) ug
labaw sa 35 ka mugbo nga armas ang nasakmit

gikan sa tropa sa kaaway.

Mahinungdanon usab ang “decoy-ambus” nga
gihimo sa NPA batok sa elite nga Army Special Forces
(SF) ug mga elemento sa CAFGU sa Brgy. Sta.
Catalina, Sagbayan, Bohol niadtong Marso 2, 2000.
Ang NPA Chocolate Hills Front 1 Command midani
sa reaksyonaryong armadong tropa sa pag-adto sa
probinsyal highway pinaagi sa pag-atake sa detach-
ment niini sa lungsod sa Balilihan. Human sa pipila
ka oras, gibanhigan sa mga Pulang manggugubat ang
sa trak nga puno sa tropang SF ug CAFGU nga mi-
reinpors. Sa nahitabong sinukliay sa bala, 10 ka tropa
sa kaaway ang namatay ug 12 sa ilang HPRs ang
nasakmit sa NPA. Walay kaswalidad nga nahiaguman
ang Pulang kasundaluhan gawas sa 2 nga samdan.
Subay sa probisyon sa internasyunal nga
makitawhanong balaod, gipahiluna sa mga NPA medik
ang 4 ka samdang tropa sa kaaway sa wala pa mibiya
ang NPA yunit sa dapit nga giambusan.

Kontra-Pyudal nga Pakigbisog
Aron pagkab-ot sa tinuod nga demokratikong

katilingban ug paghatag og gahum sa mayoriya sa
katawhan nga mao ang hut-ong mag-uuma, ang
nasudnon demokratikong rebolusyon inang-ang-ang-
ang nga nagpatuman sa tinuod nga reporma sa yuta.
Subay sa kasamtangang ang-ang sa rebolusyonaryong
kalihokan, kining programa gilangkoban sa pagpaubos
sa abang sa yuta ug sa usura, pagpataas sa suholan ug
sa presyo sa produktong agrikultural, ug pagpanalipod
sa saydlayn nga panginabuhian.

Sa milabayng duha ka tuig, gatusan ka masang mag-
uuma sa mga sonang gerilya sa Chocolate Hills Prente
1, Vicente Padayao Prente 2 ug Francisco Dagohoy
Prente 3 nga Kumand sa NPA ang milunsad ug
malamposong mga kampanya, ilabina sa pagpaubos
sa usura ug pagpataas sa suholan sa panguma.

Ang NPA nagdasig usab sa rebolusyonaryong
masang mag-uuma nga makigbisog batok sa tataw nga
kontra-katawhang balaod ug programa sa GRP nga

naghulga sa ilang kinabuhi ug panginabuhian. Sa
Bohol, ang masang mag-uuma nga nagpuyo sulod o
duol sa Rajah Sikatuna National Park, Wahig-
Inabanga Watershed Area ug ang nabantog nga
Chocolate Hills, mabayanihong mibatok sa lakang nga
wad-on ang ilang katungod sa panguma tungod sa
giingong “protected areas” ubos sa kontra-katawhang
NIPAS Act of 1992. Sa Cebu, ang masang mag-uuma
militanteng mibatok sa programang reporestasyon sa
reaksyonaryong gobyerno nga nagpabor sa “pang-
eksport” nga mga kahoy ug prutas ug nagdislokar sa
ilang tradisyunal nga pagkaong humay, mais ug
lagutmon.

Mainantusong Pagtukod og Base
Sa pangandoy nga mapakgang ang linakanglakang

nga paglambo sa rebolusyonaryong kalihukan, ang
pasistang rehimeng Estrada mimando sa AFP niadtong
tungatungang bahin sa 1999 nga manguna sa kontra-
rebolusyonaryong kampanya sa tibuok nasud. Sa
Bohol, nagbutang kini og Philippine Army (PA) 12th
Infantry Battalion (12th IB) sa Septembre 1999.
Gipulihan kini sa PA 801st Brigade niadtong Hunyo
2000, ug sa kasamtangan kini gipulihan na usab sa
PA 302nd Brigade. Nagmugna usab kini og Task Force
Sugbo (TFS) nga naglangkob sa pipila ka yunit sa AFP
ug PNP. Isip kaabag niining mga kaaway’ng tropa sa
rehiyon, gitukod usab ning milabay’ng duha ka tuig
ang dili momenos tulo ka kompaniya sa CAFGU.

Apan ang rebolusyonaryong baseng masa sa Cebu
ug Bohol padayon nga milapad ug milawom. Gikan
sa Hunyo 1999 ngadto sa Mayo 2001, ang gidaghanon
sa baryo sulod sa nagtunhay’ng prenteng gerilya
misaka sa labaw sa 95%. Labaw sa kap-atan nga bahin
ning mga baryo, nagbarug na ang mga tinudlo nga
organo sa pulitikanhong gahum o komiteng tig-

organisa sa mag-uuma
(KTs). Napulo ka liboan ka
mga mag-uuma,
kababayen-an ug kabatan-
onan ang naglangkob sa
mga grupong tig-organisa
sa mag-uuma (OGs) sa
tibuok rehiyon. Busa, ang
rebolusyonaryong masang

mag-uuma nakahimo paglunsad og kampanyang
kahimsog ug uban pang aktibidad nga hinay-hinay
nagpaisa sa ilang kahimtang.

ang rebolusyonaryong baseng masa sa Cebu ug
Bohol padayon nga milapad ug milawom. Gikan
sa Hunyo 1999 ngadto sa Mayo 2001, ang
gidaghanon sa baryo sulod sa nagtunhay’ng
prenteng gerilya misaka sa labaw sa 95%.

Ang demokratikong gobyerno sa katawhan
padayong nagpatuman sa iyang katungdanan isip
gobyerno gikan sa milabayng duha ka tuig. Ang
rebolusyonaryong sistemang hustisya miatiman og
sobra sa 12 ka kaso sa panagbangi tali sa katawhan,
gikan sa linuog nga krimen sa pagpanglugos ngadto
sa mga gagmayng krimen sama sa pagpangawat.
Magdepende sa resulta sa pagbista, kadtong nakitang
sad-an gipahamtangan og silot nga pagbayad,
paghingilin (destierro) o kamatayon.

Ang demokratikong gobyerno sa katawhan
mimando usab sa NPA Arnulfo Ortiz Regional Op-
erational Com-
mand nga mopa-
hamtang og silot
batok sa mga
l a n g y a w ’ n g
m o n o p o l y o n g
kompaniya ug
d a g k o n g
n e g o s y a n t e n g
Pilipino nga nag-
padagan og
negosyo sulod o duol sa mga nagtunhay’ng prenteng
gerilya apan aktibong naglapas sa rebolusyonaryong
palisiya sa pagbuhis. Lakip sa mga nasilotan na mao
ang higanteng kompaniyang Hapon nga Kanematsu
Consortium ug Toa Corporation, ug ang Pilipinong
kompaniyang AER Construction ug ACDC. Gisiliotan
usab ang mga monopolyong kompaniya sa
komunikasyong Smart Communications ug Islacom.

Rebolusyonaryong Gimbuhaton sa Nagkahiusang
Prente

Tungod kay ang nasudnon demokratikong
rebolusyon pinaagi sa malanatong gubat sa katawhan
makaangkon lamang og kadaugan kon kaduyog ang
pagsunod sa prinsipyo ug taktika sa rebolusyonaryong
nagkahiusang prente, ang demokratikong gobyerno sa
katawhan kinahanglang walay hunong nga mopalapad
sa han-ay sa tanang positibong pwersa ug mangita og
bentaha diha sa mga panagbang tali sa lain-laing
reaksyonaryong paksyon aron pukanon ang labing
hiktin nga target sa takdang panahon. Busa, ang
rebolusyonaryong kalihukan sa rehiyon midasig nga
maghiusa ang tanang demokratikong pwersa, mga
progresibong elemento ug dili-kaayo reaksyonaryong
paksyon sa nagharing hut-ong diha sa lapad nga

kontra-Estradang prente. Sa ingon, nakahatag kini og
dakong tampo sa katapusang pagkahagsa sa kurakot
nga rehimeng Estrada pinaagi sa pag-alsang People
Power II niadtong Enero 2001.

Sa milabay’ng duha ka tuig, ang demokratikong
gobyerno sa katawhan nagpadayon usab sa  tinagong
pakigrelasyon sa mga dili-kaayo reaksyonaryong
polit iko sa mga erya sulod o anaa duol sa
nagtunhay’ng prenteng gerilya. Gawas sa pagpatin-aw
sa mga palisiya ug programa sa demokratikong
gobyerno sa katawhan, ang maong pakigrelasyon
nagduon sa pagsusi sa posibleng ang-ang sa

kooperasyon tali
sa rebolusyo-
n a r y o n g
kalihokan ug
reaksyonaryong
politiko, o dili ba
kaha, sa pag-
rehistro sa
baruganan sa
rebolusyonaryong
kalihukan batok

sa tataw nga kontra-katawhang programa nga
gipatuman sa lokalidad. Nagpadayon usab ang
tinagong pakiglambigit ngadto sa mga sakop sa PNP
aron pahinumduman sila batok sa pagpanghasi sa
sibilyan ug sa pag-organisa sa makinaryang kontra-
rebolusyonaryong pagpaniktik.

Padayong Pagpaabante sa Rebolusyon
Ang rebolusyonaryong pakigbisog alang sa

pagpukan sa alang-alang kolonyal ug alang-alang
pyudal nga katilingban sa nasud taas ug puno og
sakripisyo. Apan tungod sa absolutong hut-onganong
pagpangulo sa Partido, ug sa inanay nga pag-abante
sa armadong pakigbisog ug sa nasudnong
nagkahiusang prente, ang rebolusyonaryong kalihukan
sigurong moabante ngadto sa bag-o ug mas taas nga
ang-ang hangtod sa pungkay sa kadaugan sa nasudnon-
demokratikong rebolusyon.

Aron makatabang ang rehiyon sa nasudnong
paningkamot, ang Partido kinahanglang kanunay nga
maghupot sa nagtunhay’ng kahimtang sa gubat ug sa
rebolusyonaryong papel niini dili lang dinhi sa Sentral
Bisayas, kon dili lakip na sa tibuok Habagatang
Pilipinas.g

Aron makatabang ang rehiyon sa
nasudnong paningkamot, ang Partido
kinahanglang kanunay nga maghupot sa
nagtunhay’ng kahimtang sa gubat ug sa
rebolusyonaryong papel niini dili lang
dinhi sa Sentral Bisayas, kon dili lakip
na sa tibuok Habagatang Pilipinas.

Samtang nagkahait ang mga kontradiksyon sulod sa
reaksyonaryong hut-ong taliwala sa walay hupay
nga ekonomikanhon ug politikanhong krisis sa

alang-alang kolonyal ug alang-alang pyudal nga
paghari, ang eleksyong lokal ug nasyunal sa 2001
namatud-ang usa sa mas bangis ug  mini nga
eleksyon sukad.  Gikan Enero hangtud sa Mayo,
labing menos 100 ang napatay,  141 ang
nasamdan ug  naangol, ug 30 ang nawala gikan
sa mga bangis nga hitabong may kalambigitan
sa eleksyon.  Ang pagpamugos, pagpamalit og
boto, ug ubang porma sa elektoral nga pagpanikas
sama ka kuyanap sa kaniadto.

demokratikong rebolusyon.  Sa samang higayon, ang
mga rebolusyonaryong pwersa tukmang naggamit sa
rebolusyonaryong duha ka taktika,  busa nakaabot
ngadto sa mas lapad nga masa sa katawhan ug
nagbutyag sa bisan unsang ilusyong gimugna sa
nagharing hut-ong nga ang eleksyon usa ka tinud-anay
nga demokratikong  proseso.

Tanang-bahing kadaugan sa rebolusyonaryong
kalihukan

Kon ikumpara sa reaksyunaryong eleksyon sa 1998,
mas daghan ug dagkong kadaugan ang naangkon sa
rebolusyonaryong kalihokan ning milabay’ng
eleksyon sa Mayo 14.

Ang ligal demokratikong mga pwersa sa rehiyon
tukmang nagpatuman sa kampanyang elektoral pinaagi
sa Bayan Muna ug may igong natampo sa naangkong
kinatas-ang posisyon niini sa partylist eleksyon sa
tibuok nasud.  Ang resulta timailhan sa prestihiyong
natigom sa mga progresibong pwersa diha sa
pakigbisog alang sa makahuluganong katilingbanong
mga reporma ug sa pagpalagpot ni Estrada.  Dugang
pa, ang ligal demokratikong kalihukan signipikanteng
nakapalapad sa iyang han-ay ug nagmalampuson sa
pag-abot sa signipikanteng seksyon sa tunga-tungang
pwersa,  ug sa mga progresibo ug reaksyunaryo apan
mahigalaong politiko. 4

Hungkag nga reaksyunaryong eleksyon,
makahuluganong rebolusyonaryong
mga kadaugan

Nagpadayong kagahapon
Ang Sentral Bisayas makanunayong nagpakita

niining bangis ug bangkarutang kinaiya sa
reaksyunaryong eleksyon.  Ang mga hait nga
kontradiksyon sa han-ay sa lokal nga nagharing hut-
ong sa makausa pa gitapos sa kuyanap nga elektoral
nga pagpanikas ug kabangis sa 11 ka distritong
kongresyunal sa Cebu ug Bohol.

Ang piniliay sa Mayo 14, 2001 nagpakita lamang
nga ang eleksyon dili makaalim sa mga paksyunal nga
kontradiksyon sa nagharing hut-ong, bisan kon ang
pipila ka mga seksyon nila nagtinguha sa ingon.  Ang
resulta niini nagpagrabe lang hinoon sa pagkabahin-
bahin ug bangis nga bangi tali sa lain-laing paksyon
sa nagharing hut-ong ug nagtimailhan nga ang
rehimeng Macapagal-Arroyo ug ang maki-Estradang
mga reaksyunaryo  mopaingon pa sa mas grabe ug mas
bangis nga mga kontradiksyon.  Tataw nga ang
eleksyon dugang nagbutyag sa kainutil ug kadunot sa
reaksyunaryong paghari.

Ang Partido, ang kasundaluhan sa katawhan ug
rebolusyonaryong pwersa tukma sa pagtin-aw ngadto
sa lapad nga masa nga walay mahitabong
makahuluganon ug malungtarong mga kausaban
pinaagi niining eleksyon.  Busa, ang rebolusyonaryong
armadong pakigbisog kinahanglang magpadayon
paingon sa hingpit nga kadaugan sa nasudnon

Ang Partido, ang kasundaluhan sa katawhan ug
rebolusyonaryong pwersa mamugnaong naggamit sa
mga kondisyong dala niining eleksyon sa pagpangita
og mas lapad nga mga posibilidad sa mutwal nga
kooperasyon tali sa lokal nga mga reaksyunaryo aron
ihimulag ang lunod-patay’ng reaksyunaryo ug
nyutral isahon ang mga paningkamot sa
reaksyunaryong estado nga pakusgon pa ang
kontrarebolusyonaryong kampanya niini sa rehiyon.
Sa partikular, ang rehiyunal ug pangprenteng ang-ang
nga mga kadre sa Partido naghimo og sikretong mga
panag-estorya tali sa daghang mga progresibo ug
reaksyunaryo apan mahigalaong politiko nga midagan
sa piniliay’ng lokal ug nasyunal.  Kon ikompara sa
naabot niadtong eleksyon sa 1998, ang i lang
gidaghanon misaka og labaw sa 500%.

Tungod kay nasabtan ang kamahinungdanon nga
panalipdan ug iduso ang otoridad ug integridad sa
teritoryo sa demokratikong gobyerno sa katawhan
panahon sa reaksyonaryong eleksyon, ang
rebolusyonaryong pwersa sa rehiyon mipatuman og
haom nga mga palisiya kalambigit niini, lakip na ang
pag-imposar og access fee ngadto sa mga kandidato
nga anaa sa mga prenteng gerilya.  Ang wala
mokooperar nga mga kandidato, ilabina kadtong
migamit og kabangis ug grabeng pagpanikas, maoy
gipahamtangan og rebolusyonaryong silot sa NPA.
Tungod niini, nakakuha ang rebolusyonaryong pwersa
og mga rekurso, lohistika ug kagamitang-militar nga
sobra sa doble kon ikumpara sa piniliay’ng 1998.

Ang hait nga pagtagad sa mga kadre ug aktibistang
masa ngadto sa singgit sa katawhan alang sa tinuod
nga mga reporma ug kausaban niadtong panahon sa
eleksyon naghatag og mas dakong kahigayunan sa
pagpalambo sa mga masang pakigbisog, pagpaabante
sa armadong pakigbisog, pagpalapad sa
rebolusyonaryong base sa labaw sa usa ka gatos ka
mga baryo,  pagpalig-on sa rebolusyonaryong
nagkahiusang prente ug dugang pagpahimulos ug
pagpalawom sa mga bangi tali sa lokal nga mga
reaksyunaryo sulod sa yugto nga upat-ka-bulan.

Kini nga mga kadaugan bil i lhon ngadto sa
rebolusyonaryong kalihukan sa iyang pagmartsa
paingon sa pundamental ug malungtarong mga
solusyon sa batakang mga katilingbanong suliran.
Ang reaksyunaryong eleksyon ug ang tibuok nagharing
alang-alang kolonyal ug alang-alang pyudal nga
kahimtang nagkasamot kainutil ug ang daghan
kaayong masang-anak-sa-buhat sa rehiyon dugang lig-
ong naghupot sa ilang  responsibilidad sa nasudnon
demokratikong rebolusyon.g

B A L I T A   S A   R E H I Y O N

PAGDUSO SA REBOLUSYONARYONG AWTORIDAD
PANAHON SA ELEKSYON�..
Marso 17.  Duha ka mga iskwad sa NPA Vicente
Padayao Command  ang naglunsad og masang tigom
ug operasyong pagdis-arma sa barangay Danasan,
Danao City, Cebu.  Didto sa basketbolan sa barangay,
ang mga Pulang manggugubat nagpasabot ngadto sa
masang mag- uuma sa kabangkaruta sa reaksyunaryong
eleksyon,  sa panginahanglan sa pagpadayon sa
pagpalig-on sa rebolusyonaryong armadong
pakigbisog,  ug sa partikular nga mga palisiya sa
demokratikong gobyerno sa katawhan sa tukmang
lihok sa mga kandidatong nangampanya sulod sa mga
prente ug sonang gerilya.

Pagkahuman niini, usa ka lokal nga  bata-bata ni
kanhi-Kongresista Nito Durano ang mihatag ngadto
sa mga Pulang manggugubat og usa ka M-16 nga riple
nga hinatag kaniya sa giingong politiko.

Abril 27.   Usa ka 6-ka tawo nga yunit sa NPA Arnulfo
Mendez Command ang midis-arma sa mga sinuholang
goons ni Mayor Bacalio Balahay atol sa usa ka raling
kampanya sa tungang-gabii sa barangay  Cabatag,
Alicia, Bohol.  Si Balahay dayag nga midumili sa mga
paningkamot sa demokratikong gobyerno sa katawhan
sa panag-estorya mahitungod sa mga lagdang elektoral
sulod sa mga gerilyang teritoryo ug ang katugbang nga
access fee niini. Usa ka .45 kalibreng rebolber ang
gikumpiska sa giingong operasyon.

Abril 28.   Tungod sa hugot nga pagdumili sa hilom
nga pakig-estorya tali sa NPA ug sa pagkapakyas sa
pagsunod sa mga gilat id nga palisiya sa
rebolusyonaryong kalihukan mahitungod sa  tukmang
lihok sa kampanya sa kandidato,  20 ka mga Pulang
manggugubat sa NPA Vicente Padayao Command ang
mireyd sa poultry farm ni Mayor Virginio Villamor sa
barangay Korte ug sa silingang resthouse niini sa
barangay Lanipga, Carmen, Cebu.  Usa ka 12-gauge
shotgun ug usa ka 9mm nga pistola ang nakumpiska
gikan sa duha ka propriedad sa Mayor.

Mayo 13. Ang NPA Chocolate Hills Command
nakasakmit og usa ka Magnum .357 handgun gikan
sa armadong mga tigsuporta sa kasamtangang Mayor
Boy Samuya sa usa ka tsekpoint sa barangay Masunoy,
San Isidro, Bohol.  Ang NPA sa sayo pa nakadawat
og taho gikan sa rebolusyonaryong masang mag-uuma

nga upat ka armadong mga tawo ang nanghasi sa mga
masang mag-uuma sa Masunoy ug silingang mga
barangay sa giingong lungsod.

Sa maong operasyon,  ang 7-ka tawo nga yunit sa
NPA mipahunong sa duha ka motorsiklong may sakay
nga armadong mga tawo sa mga alas 11 sa gabii sa
barangay Masunoy ug gisakmit ang handgun gikan sa
usa sa mga pasahero.  Dihang ilang gisulayan
pagpahunong ang ikaduhang motorsiklo,  ang duha
niini ka pasaherong may armas nga .45 nga pistola
mipabuto kanila.  Ang mga Pulang manggugubat
napugos sa pagsumbalik sa pagpabuto,  diin naigo ang
labing menos usa sa mga armadong tawo.. Ang
operasyon usa sa daghang mga tsekpoint nga gibuhat
sa lain-laing mga prenteng gerilya sa rehiyon
kaniadtong Mayo 13-14 aron pagpatuman  sa palisiya
niining “walay pusil, walay goons”.

Mayo 7.  Usa ka sakyanang gigamit sa mga kandidato
para Sangguniang Bayan sa Tabuelan, Cebu ang
gisunog sa usa ka team sa NPA kinsa nagbutang og
tsekpoint sa barangay Mabunao, Tabuelan, Cebu.  Ang
pagsunog usa ka gikinahanglang lakang pagsilot hu-
man ang mga kandidato sa PROMDI sa Tabuelan  nga
gipangulohan ni Mayor Rex Gerona midumili sa
pagkuha og “permiso-sa-pagkampanya” gikan sa
demokratikong gobyerno sa katawhan.

Ang tulo ka kandidato, kansang sakyanan
gipabuthan lang human nila gibale-wala ang NPA
tsekpoint,  nahibalo kaayo nga sila diha sa gerilyang
teritoryo sa NPA Vicente Padayao Command. Tungod
kay ang sakyanan ra man ang ilang giapas, wala na
mogukod ang mga Pulang manggugubat dihang
nanagan ang mga lokal nga politiko.

UBAN PANG MGA KADAUGAN SA ARMADONG
PAKIGBISOG....

Iladong kontrarebolusyonaryong elemento sa
Tuburan gisilotan.
Abril 30.  Ang mga Pulang manggugubat sa NPA
Vicente Padayao Command mipahamtang sa silot nga
kamatayon batok sa iladong armadong kultong lider
nga si Willy Castro sa barangay Lawaan, Danao City,
Cebu.  Sukad sa ulahing bahin sa dekada ‘80, si Castro

nagsabwag og kalisang sa han-ay sa mga masang mag-
uuma sa tunga-tungang amihanang Sugbo isip lider
sa armadong panatikong grupong “Putian.”  Siya ang
responsable sa serye sa bangis nga pagpangsalbeyds
sa mga aktibistang mag-uuma sa Tuburan kaniadtong
Pebrero 1991.  Si Castro mitabang usab sa
kontrarebolusyonaryong mga kampanya sa AFP
niadtong Pebrero 1991 ug Agosto 1993 nga miresulta
sa pagpamakwet sa gatosang pamilyang mag-uuma sa
mga lungsod sa Tuburan ug Asturias.

Rebolusyonaryong hustisya gipahamtang
batok sa usa ka  ahente sa PNP sa Tabuelan.
Hunyo 6. Ang 6-ka tawong tim sa NPA Vicente
Padayao Command misilot sa ahente sa PNP nga si
Valentin Berenguel sa barangay Bongon, Tabuelan,
Cebu tungod sa iyang utang-nga-dugo sa
rebolusyonaryong kalihukan.  Si Berenguel dugay
nang aktibo sa kontrarebolusyonaryong pagpaniid, ug
sa pagpanghadlok sa gidudahang mga
rebolusyonaryong elemento ug simpatisador sa
lokalidad.  Siya usab ang mipahibalo sa PNP kalabot
sa nahimutangan sa mga Pulang manggugubat sa ilang
baryo nga miresulta sa pagbanhig-patay ni Ka Anu/
Jonrox/Rex kaniadtong Mayo 12.

Si Berenguel subli-subling mibale-wala sa
pagpahinumdum kaniya sa NPA sa paghunong na sa
iyang kontrarebolusyonaryong binuhatan ug
pagsurender ngadto sa rebolusyonaryong kalihukan.
Ang masa midayeg sa aksyon sa kasundaluhan sa
katawhan sa paghupot sa rebolusyonaryong hustisya.

Inteligens nga opisyal sa PNP sa Calape
gisilotan.
Marso 16.  Usa ka tim sa mga Pulang manggugubat
sa NPA Chocolate Hills Command ang mipahamtang
sa silot kamatayon ngadto ni SPO3 Calixto Bayot sa
barangay Poblacion, Calape, Bohol.  Ang inteligens
nga opisyal sa PNP may taas nga rekord sa kontra-
katawhan ug kontra-rebolusyonaryong mga binuhatan
sukad pa sa ulahing bahin sa dekada ’80.  Lakip niini
mao ang bangis nga pagsalbeyds sa duha ka mga kadre
sa NDF,  ingon man ang walay-hunong nga surbeylans
sa gidudahang mga tigsuporta sa NPA sa mga lungsod
sa Calape ug Tubigon.

Barangay Kapitan sa Anda gipahamtangan og silot.
Marso 25.  Ang NPA Arnulfo Mendez Command
mipahamtang sa silot kamatayon kang Rodrigo
Jandayan,  usa ka ispiyang militar ug barangay kapitan
sa Tanod, Anda, Bohol.  Si Jandayan kanunay nga
nanghasi sa mga mag-uumang gidudahang mga
tigsuporta sa NPA sa lokalidad.  Siya naka-utang og
dugo sa rebolusyonaryong kalihukan dihang siya
mihatag og impormasyon ngadto sa pasistang 15th
Scout Ranger Coy nga miresulta sa pagreyd sa usa ka
kampo sa NPA sa barangay Tanod kaniadtong Pebrero
19.  Sa maong hitabo, si Ka Semsi ug tulo pa ka mga
Pulang manggugubat ang namartir.

Pulang manggugubat mihimo og aksyong pangsilot
sa Smart cell site sa tunga-tungang amihanang
Sugbo
Abril 21.   Usa ka tim sa NPA Arnulfo Ortiz Regional
Operational Command ang mibomba sa cell site sa
monopolyo-kapitalistang kompaniyang Smart Com-
munications sa barangay Looc, Danao City tungod sa
pagkapakyas niini sa pagtuman sa palisiya sa
rebolusyonaryong buhis sa demokratikong gobyerno
sa katawhan .  Ang pangsilot nga aksyon kabahin sa
lukop-nasud nga kampanya sa pagpugos niining
monopolyong kompaniya sa pagtuman sa iyang
obligasyong buhisan ngadto sa demokratikong
gobyerno sa katawhan.

Pangsilot nga aksyon gihimo batok sa
monopolyong kompaniyang Hapon sa Cebu City
Pebrero 22.  Gipaulanan og bala sa usa ka ispesyal
nga tim sa NPA Arnulfo Ortiz Regional Operational
Command  ang sakyanang nagdala sa tulo ka mga
enhinyero sa Toa Construction didto sa St. Jude Acres
Subdivision sa barangay Bulacao, Cebu City.  Ang
pangsilot nga aksyon gilunsad batok sa monopolyong
kompaniyang langyaw tungod sa tinuyong paglapas
niini sa palisiya sa rebolusyonaryong buhis sa
demokratikong gobyerno sa katawhan.  Ang
kompaniyang Hapon gisi lotan usab tungod sa
pagpatuman sa dayag kaayong kontra-katawhang Cebu
South Coastal Road Project, nga nagguba sa kalikupan
ug nagpalagpot, naghimong walay trabaho ug nagdala
og sakit ngadto sa gatosan ka mga mangingisdang
pamilya sa Metro Cebu.

Isip resulta, ang pagpatuman sa Cebu South
Coastal Road Project ug Cebu South Reclamation Project
nasuspende sulod sa upat ka bulan.

In the far countryside
Scores of  armed fighting reds
Young and old alike
Fear no battle nor death

Between mounds of  choco hills
Only tall grasses cover
From enemies forever hunting
Yet they withstand, yet they endure

The masses widely surround
Like forest to hide on
Upon the sway of  its arms
No enemy ever triumphs

Nay, the course might turn blue
The Long March never wanes
How far, how soon
Fear not to win!

Ka. Pipol
29 April 2001

KULTURA

Fear not

�tay kinsa nang tawhana?�
�kauban na `day�

Ming-agi usa usab ang �tawo sa gabii�
nagtsinelas, nagpas-an og bugas
nagabibit sa iyang usang abaga og �taas� �
gamit depensa isip sundalo nila.

Nanuktok sa pultahan ning kubo namong gamay
nagkamustahanay sila ni nanay ug tatay,
nag-istoryahanay dayon og hinay.

Giduol nako ang akong dunggan sa bungbong
aron makapaminaw. Apan ang ako lang nabatian:
�magtigum kita�
   pasabton kanunay sila�
      palig-onon ang organisasyon�
         ayaw�g kahadlok, padayon�
            aduna kitay diskusyon�
               sulbaron ta ning atong problema��

Kanunay siyang galakaw sa ngitngit
bisag ulan o baha sa among dapit
   Asa mo nagpuyo?
Gidala-dala ang among balay
tungod duyan kining ginakatulgan.

Nagtapad mi og yaka sa salog
samtang naglubo sa mais,
Nag-atbanganay gihapon og pungko
samtang gihuman ang banig og himo

Ang wala nako nasabtan kadtong
iyang gisaysay kang nanay,
�tungod sa pagpangga sa masa
nahupas ang gibati kong
kamingaw sa akong pamilya.�

Diha sa sunod niyang pagbalik
aduna siya�y kuyog nga susama niya,
nagpurong sa ulo, mga taas
ang bukton sa kamisina nga makit-an mamisita
nianang ang adlaw nanago ug natulog na.

Sa ilang paglakaw niadtong gabiiha
mingdagan ko ug minglili sa bintana
para makatan-aw hangtud sa ilang pagpanaw
kay pagakan-on sa kangitngit sa kagabhion.

Nanghinuktok ko sa duha nakong kamot,
ug nagapangutana: kanus-a ba kaha ko
maparehas ug mokuyos kanila?

Mahal Matin-ao
Nov. 23, 1997

Ang Lihok
sa Kagabhion

KULTURA


